
ᑐᓂᔭᐅᔪᑦ 

 

ᓄᓇᕗᑦ ᓂᕐᔪᑎᓄᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ 

 

ᐅᕗᖓ 

 

ᑐᑭᓯᐅᒪᔾᔪᑎ: X     ᐃᓱᒪᓕᐊᖅ:  
 

 
ᐱᔾᔪᑕᐅᔪᖅ:    ᕿᑭᖅᑖᓗᖕᒥᑦ ᑐᒃᑐᐃᑦ ᒥᒃᓵᓄᑦ ᑲᑎᒪᑎᑦᑎᓂᐅᓚᐅᖅᑐᒧᑦ 

 ᒫᓐᓇᒨᓕᖓᓕᖅᑐᐃᓂᖅ (ᕕᕗᐊᕆ 2014)  
 

ᐊᑎᖓ:      ᓄᓇᓕᖕᒥᑦ ᐅᖃᖃᑎᖃᑦᑕᐅᑎᓂᖅ ᕿᑭᖅᑖᓗᖕᒥᑦ ᑐᒃᑐᐃᑦ ᒥᒃᓵᓄᑦ – 

ᓇᓃᓕᕐᓂᖓᓄᑦ ᒫᓐᓇᒨᓕᖓᓕᖅᑐᐃᓂᖅ.  

ᐱᔾᔪᑕᐅᔪᖅ:     ᖃᑉᓯᐅᓂᖏᑦ ᑐᒃᑐᐃᑦ ᕿᑭᖅᑖᓗᖕᒥᑦ ᑲᑕᒡᔮᓚᒃᓯᒪᓕᖅᑐᖅ ᑕᐃᒪᖓᓂᑦ ᐅᑭᐅᖅ 

2000 ᐱᒋᐊᓵᖅᑎᓪᓗᒍ ᐃᓱᒫᓘᑕᐅᓕᖅᖢᑎᒃ ᓄᓇᓕᖕᓂᑦ ᐊᒪᓗ ᐅᕙᑉᑎᖕᓄᑦ. 

  

ᐊᐅᓚᑦᑎᔨᐅᖃᑕᐅᔪᓄᑦ ᐱᔭᐅᔭᕆᐊᖃᖅᑐᖅ:  ᐃᓱᒫᓘᑎᖃᖅᑐᒍᑦ ᐊᑦᑎᓗᐊᕐᓂᖏᑦ ᖃᑉᓯᐅᓂᖏᑦ 

ᑐᒃᑐᐃᑦ ᐊᒪᓗ ᐱᓕᕆᖃᑎᖃᖅᖢᑕ ᐊᐅᓚᑦᑎᔨᐅᖃᑎᒋᔭᑉᑎᖕᓂᑦ ᐱᓕᕆᐊᕆᓂᐊᕐᓗᒍ 

ᒥᐊᓂᖅᓯᔭᕆᐊᖃᕐᓂᕐᒧᑦ ᐃᓱᒫᓘᑕᐅᔪᖅ. 

 

ᑐᒃᑐᐃᑦ ᒥᒃᓵᓄᑦ ᐅᖃᖃᑎᖃᑦᑕᐅᑎᓂᕐᒧᑦ ᓇᐃᓈᖅᓯᒪᔪᑦ ᐅᔾᔨᕆᔭᐅᔪᑦ: 

 

 ᒪᖃᐃᑎᓄᑦ, ᐃᓐᓇᕆᔭᐅᔪᓄᑦ ᐊᒪᓗ ᓄᓇᓕᖕᒥᐅᓄᑦ ᐅᖃᐅᔾᔭᐅᓯᒪᔪᒍᑦ ᑐᒃᑐᐃᑦ 

ᓇᓂᔭᒃᓴᐅᔪᖕᓃᖅᐸᓪᓕᐊᑐᐃᓐᓇᕐᓂᖏᓐᓄᑦ, ᐊᒪᓗ ᐃᓱᒫᓘᖕᓂᖃᖅᖢᑎᒃ 

ᐱᐅᖏᑦᑐᓂᒃ ᐊᒃᑐᖅᓯᓂᐅᔪᓂᒃ ᓄᓇᒥᒃ ᐊᑐᕐᓂᕐᒧᑦ, ᓯᓚᐅᑉ 

ᐊᓯᐊᖑᖅᐸᓪᓕᐊᓂᖓᓄᑦ ᐊᒪᓗ ᓯᑯᖃᑦᑕᕐᓂᐅᔪᓂᒃ, ᐋᓐᓂᐊᕐᓃᑦ ᐊᒪᓗ 

ᐋᓐᓂᐊᖃᖅᑕᐃᓕᒪᓂᕐᒧᑦ ᖃᐅᔨᓴᐃᓂᕐᒧᑦ ᐃᓱᒫᓘᑏᑦ ᐊᓯᖏᓪᓗ ᐱᔾᔪᑕᐅᔪᑦ 

ᑐᒃᑐᓂᒃ ᐃᓂᒋᖃᑦᑕᖅᑕᖏᓐᓂᒡᓗ. 

 ᐃᓚᐅᖃᑕᐅᓚᐅᖅᑐᑦ ᔪᓚᐃ 2013-ᒥᑦ ᑲᑎᒪᑎᑦᑎᓂᐅᓚᐅᖅᑐᒥᑦ ᐃᓕᑕᖅᓯᓚᐅᖅᑐᑦ 

ᓄᓇᓕᖕᒥᙶᖅᑑᔪᖅ ᐃᑲᔪᐃᓂᖃᕐᓂᖓᓂᒃ ᐃᓄᐃᑦ ᓇᖕᒥᓂᖅ-ᐊᐅᓚᑦᑎᓂᖅ 

ᐱᐅᒋᔭᐅᓂᖅᓴᐅᓂᖓᓄᑦ ᕿᑭᖅᑖᓗᖕᒥᑦ.  ᐋᕿᒃᑕᐅᓯᒪᔪᑎᒍᑦ, ᓄᓇᓕᖕᒥᑦ 

ᐆᒪᔪᓕᕆᔨᐊᓛᒃᑯᑦ (HTO)-ᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᒥᐅᓂᒃ 

ᓴᖅᑭᑦᑎᓂᕐᒧᑦ ᐊᔪᕐᓇᕈᑎᓂᒃ ᐊᐅᓚᑦᑎᓂᕐᒧᓪᓗ ᖃᓄᐃᓕᐅᕐᓂᐅᔪᓂᒃ 

ᒪᓕᒐᕋᓛᑎᒍᑦ, ᐱᓕᕆᖃᑎᖃᕐᓗᑎᒃ ᖃᑉᓯᐊᕐᔪᖕᓂᒃ ᓂᕐᔪᓯᕆᓂᕐᒧᑦ 

ᐱᓕᕆᖃᑎᒋᔭᐅᔪᓂᒃ, ᐃᓚᐅᑉᓗᑎᒃ ᓄᓇᕗᑦ ᒐᕙᒪᒃᑯᖏᑦ.   

 

 ᐱᓕᕆᖃᑎᖃᕐᓂᐊᖅᑐᒍᑦ ᑕᒪᐃᓂᒃ ᐃᓚᐅᓂᖃᖅᑐᓗᒃᑖᓂᒃ ᐊᐅᓚᑦᑎᓂᕐᒧᑦ 

ᐃᑲᔪᖅᑐᐃᓗᑕ ᑐᒃᑐᑕᖃᓕᖅᑎᑦᑎᒃᑲᓐᓂᕐᓂᕐᒧᑦ ᕿᑭᖅᑖᓗᖕᒥᑦ.   

 ᐊᕙᑎᓕᕆᔨᒃᑯᑦ, ᑕᒪᐃᓂᒃ [QWB]-ᑯᓪᓗ, ᑐᙵᕕᒃᑯᓪᓗ, ᐊᒪᓗ ᐆᒪᔪᓕᕆᔨᕐᔪᐊᑲᑦ, 

ᓄᓇᓕᖕᒥᐅᓂᒃ ᐅᖃᖃᑎᖃᖃᑦᑕᐅᑎᓂᖄᓂᓚᐅᖅᑐᑦ ᕿᑭᖅᑖᓗᖕᒥᑦ ᐊᒪᓗ 

ᓄᓇᓕᖕᓂᑦ ᓴᓂᕋᔭᒃ ᐊᒪᓗ ᐃᒡᓗᓕᒃ, ᒪᖃᐃᖃᑦᑕᕐᒥᔪᑦ ᕿᑭᖅᑖᓗᖕᒥᑦ.  

ᐅᖃᖃᑎᖃᖃᑦᑕᐅᑎᓂᖅᑕᖃᓚᐅᖅᑐᖅ ᐃᒪᓐᓇᐃᑐᒪᑉᓗᑕ: 

 

o ᑐᑭᓯᐅᒪᔾᔪᑎᓂᒃ ᖃᐅᔨᒪᖃᑎᒌᖕᓂᕐᒧᑦ ᔪᓚᐃᒥᑦ ᑐᒃᑐᐃᑦ ᒥᒃᓵᓄᑦ 

ᑲᑎᓐᓂᐅᓚᐅᖅᑐᒥᑦ ᐊᒪᓗ ᓯᕗᓂᐊᓂ ᓈᓴᐃᓂᐅᓚᐅᖅᑐᓂᒃ ᕿᑭᖅᑖᓗᖕᒥᑦ 

ᑐᒃᑐᐃᑦ ᒥᒃᓵᓄᑦ. 

o ᐅᖃᐅᓯᕆᓗᒋᑦ ᖃᓄᐃᓕᐅᕐᓂᕆᔪᖕᓇᖅᑕᖏᑦ ᐆᒪᔪᓕᕆᔨᐊᓛᒃᑯᑦ ᐊᒪᓗ 

ᓄᓇᓕᖕᒥᐅᑦ ᑐᒃᑐᐃᕈᑎᑦᑕᐃᓕᒪᓂᕐᒧᑦ ᐱᔫᒥᓵᕐᓗᒋᓪᓗ ᐊᒥᓲᓗᑎᒃ 

ᐅᑎᖅᑎᑦᑎᕿᔨᓂᕐᒧᑦ. 

o ᐅᖃᐅᓯᖃᖃᑎᒋᓗᒋᑦ ᐊᑯᓂᐅᓂᖅᓴᐅᔪᒥᒃ, ᕿᑭᖅᑖᓗᖕᒥᓗᑖᖅ ᐊᐅᓚᑦᑎᓂᕐᒧᑦ 

ᐸᕐᓇᐅᑎᐅᓂᐊᖅᑐᒥᒃ ᑐᒃᑐᓄᑦ. 

o ᖃᓄᐃᓕᐅᖅᐸᓪᓕᐊᓂᕐᒥᒃ ᐅᖃᓪᓚᖃᑎᒋᓗᒋᑦ ᕿᑭᖅᑖᓗᓗᒃᑖᒥᑦ ᑎᖕᒥᓲᒃᑯᑦ 

ᓈᓴᐃᓂᕆᓂᐊᖅᑕᖓᑦᑕ ᐊᕙᑎᓕᕆᔨᒃᑯᑦ ᒫᑦᓯᒥᑦ ᐱᒋᐊᕐᓗᑎᒃ ᒥᒃᓵᓄᑦ, ᐊᒪᓗ 

ᒪᖃᐃᑏᑦ ᖃᐅᔨᒪᓂᕆᔭᖏᓐᓂᒃ ᐱᓗᑎᒃ ᓈᓴᐃᓂᖅ ᖃᓄᐃᖓᓂᐊᕐᓂᖓᓄᑦ. 

 

 ᑕᒪᐃᓂᒃ ᐆᒪᔪᓕᕆᔨᐊᓛᒃᑯᑦ ᐊᒪᓗ 380 ᐅᖓᑖᓄᑦ ᓄᓇᓕᖕᒥᐅᑦ 

ᑲᑎᒪᔪᓃᖃᑕᐅᓚᐅᖅᑐᑦ ᕿᑭᖅᑖᓗᖕᒥᐅᑦ (ᑎᓯᐱᕆ – ᔭᓄᐊᕆ 2013 – 2014)-ᒥᑦ. 

ᐃᓚᐅᓚᐅᖅᑐᑦ ᒪᖃᐃᑏᑦ, ᐃᓚᐅᔪᒪᔪᑦ ᓄᓇᓕᖕᒥᐅᑦ ᐊᒪᓗ ᐃᓐᓇᕆᔭᐅᔪᑦ. 

 

 ᐆᒪᔪᓕᕆᔨᐊᓛᒃᑯᑦ ᑲᑎᖃᑎᒋᓚᐅᖅᑕᕗᑦ ᐅᖃᖃᑎᖃᑦᑕᐅᑎᓂᕐᒥᑦ ᐊᖏᓚᐅᖅᑐᑦ 

ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᖃᓄᐃᑑᓂᐊᖅᑐᓂᒃ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᓂᒃ 

ᐱᔭᕆᐊᖃᖅᑐᓂᒃ, ᓄᓇᓕᖕᒥᑦ ᐅᕙᓘᓃᑦ ᕿᑭᖅᑖᓗᓗᒃᑕᕐᒥᑦ.  ᐃᓚᖏᑦ 

ᖃᓄᐃᓕᐅᕈᑕᐅᔪᖕᓇᖅᑐᑦ ᐅᖃᐅᓯᐅᓚᐅᖅᑐᑦ ᐅᑯᐊ:  

o ᑭᒡᓕᓕᐅᕐᓗᒋᑦ/ᒪᓕᒐᓕᐅᕐᓗᒋᑦ ᓂᐅᕕᐊᒃᓴᐅᖃᑦᑕᖅᑐᑦ ᑐᒃᑐᐃᑦ ᓂᕿᖏᑦ. 

o ᐊᔪᕐᓇᖅᑎᓪᓗᒋᑦ ᐱᑕᕆᔭᐅᓂᖅ ᐊᕐᓇᕐᓗᐃᑦ ᓄᕐᕆᐅᖅᑎᓪᓗᒋᑦ, 

ᓄᕐᕋᒃᓴᖃᖅᑐᑦ, ᓄᕐᕋᓖᑦ, ᐊᒪᓗ ᓄᕐᕋᐃᑦ. 

o ᑭᒡᓕᓕᐅᕐᓗᓂ ᖃᑉᓯᑦ ᑐᒃᑐᒃ ᐱᑕᕆᔭᐅᔪᖕᓇᕐᓂᖏᑦ ᐃᒡᓗᒥᐅᖃᑎᒌᓄᑦ. 

o ᐊᑕᐅᓯᑐᐃᓐᓇᕐᒥᒃ ᒪᕐᕈᐃᓈᖕᓂᒡᓘᓃᑦ ᑐᒃᑐᓪᓗᓂ ᑲᑎᕐᒪᔪᓂᑦ ᐊᓯᖏᓪᓗ 

ᐃᓱᒪᒋᙱᓪᓗᒋᑦ. 

o ᐸᖕᓃᓐᓇᕐᓂᒃ ᐱᑕᖃᑦᑕᕐᓗᑎᒃ. 

o ᓴᖅᑭᑦᑎᓗᓂ ᐊᒪᕈᖅᑐᖃᕌᖓᑦ ᐱᑕᕈᓯᐊᖅᑎᑕᐅᖃᑦᑕᕐᓗᑎ. 

o ᐱᑕᖃᕈᖕᓂᕐᓗᒍ ᑐᒃᑐᓯᐅᖅᑎᑦᑎᓂᖅ ᓂᐅᕕᐊᖑᓂᐊᕐᓗᑎᒃ 

ᓂᐅᕕᐊᒃᓴᓕᐊᖑᓂᕐᒧᑦ. 

o ᐱᑕᖅᑐᖃᕌᖓᑦ ᑐᓴᖅᑎᑦᑎᓂᖅᑕᖃᕐᓗᓂ – ᐊᑐᕐᓗᒋᑦ ᓂᕐᔪᓯᕆᔩᑦ 

ᑐᑭᓯᐅᒪᔾᔪᑎᓂᒃ ᑐᓂᓯᖃᑦᑕᕐᓗᑎᒃ ᐱᑕᕆᔭᐅᔪᓂᒃ ᓄᓇᓕᖓᓐᓂᑦ, ᐅᕙᓘᓃᑦ 

ᒪᖃᐃᑏᑦ ᑎᑎᕋᖅᐸᓪᓕᐊᑎᓪᓗᒋᑦ ᐱᑕᕆᔭᖏᓐᓂᒃ ᖃᐅᔨᔭᖏᓐᓂᒡᓗ 

ᐋᓐᓂᐊᖃᖅᑐᓂᒃ. 

o ᓈᓴᐅᓯᖅᑐᐃᓂᖅ (TAH). 

 ᐅᖃᐅᓯᐅᒐᔪᙱᑦᑑᒐᓗᐊᖅ, ᐊᔪᓕᖅᑎᑕᐅᓗᑎᒃ ᐃᓱᒪᒋᔭᐅᓚᐅᖅᑐᖅ 

ᐆᒪᔪᓕᕆᔨᐊᓛᑯᑦ ᑲᑎᒪᔨᖏᓐᓄᑦ ᐊᐅᓚᑦᑎᔾᔪᑕᐅᓗᓂ ᐱᐊᓚᔪᒃᑯᑦ 

ᑐᒃᑐᓂᖅᐸᓪᓕᐊᔪᒪᒧᑦ (ᒪᕐᕉᖕᓂᒃ ᑲᑎᒪᓂᐅᔪᓂᑦ ᓂᑉᓕᐅᑕᐅᓚᐅᖅᑐᖅ). 

 

 

ᒫᓐᓇᐅᔪᖅ ᖃᓄᐃᖓᓂᖅ: 

 

 ᐊᐅᓚᑦᑎᔨᐅᖃᑎᒋᔭᐅᔪᑦ ᐱᓕᕆᖃᑎᒌᒃᑐᑦ ᕿᑭᖅᑖᓗᖕᒥᑦ ᑐᒃᑐᐃᑦ ᒥᒃᓵᓄᑦ 

ᐊᑐᖅᖢᒍ ᑲᑎᓐᓂᐅᓚᐅᖅᑐᖅ ᔪᓚᐃ 2013-ᒥᑦ (ᐊᕙᑎᓕᕆᔨᒃᑯᑦ, ᓄᓇᕗᒻᒥ 

ᒐᕙᒪᒃᑯᑦ, ᓄᓇᓕᖕᒥᑦ ᐆᒪᔪᓕᕆᔨᐊᓛᑦ, ᕿᑭᖅᑖᓗᖕᒥᑦ ᓂᕐᔪᓯᕆᓂᕐᒧᑦ ᑲᑎᒪᔩᑦ, 

ᓄᓇᕗᒻᒥ ᓂᕐᔪᑎᓂᒃ ᐊᐅᓚᑦᑎᓂᕐᒧᑦ ᑲᑎᒪᔩᑦ, ᐃᓐᓇᑐᖃᐃᑦ ᐅᖃᐅᔾᔨᓂᕐᒧᑦ 

ᑲᑎᒪᔨᐊᓛᑦ ᐊᒪᓗ ᑐᙵᕗᒃᑯᑦ). ᑲᑎᒪᑎᑦᑎᓂᖅ ᐋᕿᒃᑕᐅᓚᐅᖅᑐᖅ 

ᐃᑲᔪᐃᓂᐊᕐᓗᓂ ᐊᐅᓚᑦᑎᔨᐅᖃᑕᐅᔪᓂᒃ ᐱᓕᕆᖃᑎᒌᖕᓂᕐᒧᑦ ᐋᕿᒋᐊᕐᓯᓂᕐᒥᒃ 

ᐃᓄᐃᑦ ᐱᖅᑯᓯᖏᑦᑎᒍᑦ ᐊᐅᓚᑦᑎᓂᕐᒥᒃ ᐱᑕᕆᔭᐅᖃᑦᑕᖅᑐᓂᒃ 

ᐊᒥᓲᔪᖕᓃᖅᓯᒪᑎᓪᓗᒋᑦ ᐊᒪᓗ ᐅᖃᐅᓯᕆᔪᒪᑉᓗᒋᑦ ᒫᓐᓇᑲᐅᑎᒋ 

ᐊᓯᐅᔨᔪᒪᙱᓐᓂᐅᔪᖅ ᕿᑭᖅᑖᓗᖕᒦᑐᓂ ᑐᒃᑐᓂᒃ. 

 

 ᐅᐸᓗᐊᕈᑎᒋᑉᓗᒍ ᑭᐅᔾᔪᑕᐅᖃᑦᑕᓚᐅᖅᑐᑦ ᐃᓚᐅᓚᐅᖅᑐᓂᒃ ᔪᓚᐃ 2013-ᒥᑦ 

ᑐᒃᑐᐃᑦ ᒥᒃᓵᓄᑦ ᑲᑎᒪᓂᕐᒥᑦ ᐃᖃᓗᖕᓂᑦ, ᐊᕙᑎᓕᕆᔨᒃᑯᑦ ᓄᑖᒥᒃ ᑎᖕᒥᓲᒥᑦ 

ᐊᑐᕐᓗᑎᒃ ᓈᓴᐃᓂᖃᕐᓂᐊᕐᓗᑎᒃ ᕿᑭᖅᑖᓗᓗᒃᑖᒥᑦ. ᐱᔾᔪᑎᖓᑦ ᓇᓚᐅᑖᕈᒪᑉᓗᑎᒃ 

ᑐᒃᑐᑕᖃᐅᕐᓂᖓ ᐊᒪᓗ ᐅᑭᐅᒻᒪᕆᒃᑯᑦ ᓇᒧᙵᐅᖃᑦᑕᕐᓂᖏᑦ ᕿᑭᖅᑖᓗᖕᒥᑦ. 

 

 ᓈᓴᐃᓂᖅ ᐱᒋᐊᖅᑕᐅᔪᒪᔪᖅ ᕕᕗᐊᕆᐅᑉ ᑭᖑᓪᓕᖅᐹᖓᓂᑦ ᐱᓇᓱᐊᕈᓯᕐᒥᑦ 

ᑲᔪᓯᓗᓂᓗ ᒫᑦᓯ, 2014-ᒧᑦ.  ᓂᒋᐊᓂᑦ ᐱᒋᐊᕐᓗᓂ ᐅᐊᖕᓇᖓᓄᙵᐅᕙᓪᓕᐊᓗᑎᒃ. 

ᓯᓚ ᖃᓄᐃᖏᑐᐊᖅᐸᑦ, ᓈᓴᐃᓂᖅ ᐱᐊᓂᒃᑕᐅᔪᖕᓇᖅᑐᖅ ᒪᕐᕈᖕᓄᑦ 

ᐱᓇᓱᐊᕈᓰᖕᓄᑦ. 

 

 ᐊᑐᖅᑕᐅᔪᒪᔪᖅ ᐊᕿᒃᓱᖅᑕᐅᓯᒪᔪᖅ ᑎᖕᒥᓲᑯᑦ ᓈᓴᐃᓂᖅ ᐊᑐᖅᖢᓂ ᑐᑭᓕᐊᖅᑐᒥᑦ 

ᒪᕐᕈᐃᓕᖓᓗᑎᒃ ᓈᓴᖅᑑᒃ.  ᐱᖓᓱᑦ ᑎᖕᒥᓲᑦ ᐊᒪᓗ ᐊᑕᐅᓯᖅ ᐊᑕᐅᓯᓕᒃ ᑎᖕᒥᓲᖅ 

ᐊᑐᖅᑕᐅᓂᐊᖅᑐᑦ.  ᑐᑭᓕᐊᖅᑑᑉ ᓯᓕᖕᓂᖓ ᐊᔾᔨᒌᖏᑦᑐᑦ 7-ᒥᑦ 8-ᒧᑦ ᑭᓛᒥᑕᒥᑦ 

ᐊᑉᓯᒪᔪᑦ ᖁᑦᑎᖕᓂᕐᒧᑦ, ᕿᑎᐊᓂᑦ ᐊᑦᑎᖕᓂᖅᓴᓄᓪᓗ ᐃᓂᐅᔪᓄᑦ, ᑐᒃᑐᓄᑦ 

ᐃᓕᑕᕆᔭᐅᓯᒪᔪᓄᑦ ᓄᓇᓕᖕᒥᑦ ᒪᖃᐃᑎᐅᔪᓄᑦ.  

 

 ᑖᒻᓇ ᐱᓕᕆᐊᖅ ᐊᖏᔪᒥᒃ ᓄᓇᓕᖕᒥᐅᓂᒃ ᐃᓚᐅᔪᖅᑕᖃᕆᐊᖃᖅᑎᑦᑎᔪᖅ ᐊᒪᓗ 

ᐃᓚᐅᖃᑕᐅᑎᑦᑏᓐᓇᐅᔭᖅᖢᓂ ᐆᒪᔪᓕᕆᔨᐊᓛᒃᑯᓐᓂᑦ ᓄᓇᓕᖕᒥᐅᓂᒡᓗ 

ᖃᐅᔨᓴᐃᓇᓱᖕᓂᐅᔪᒥᑦ ᐃᓚᐅᑎᑕᐅᑉᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒪᓗ 

ᐃᑲᔪᐃᓂᖃᖅᖢᓂ ᓄᓇᓕᖕᒥᑦ ᓲᕐᓗ ᐃᓕᓐᓂᐊᖅᑎᑦᑎᓂᕐᒥᒃ ᐊᒪᓗ 

ᐱᓕᕆᑎᑦᑎᓂᕐᒥᒃ ᓄᓇᓕᖕᒥᐅᑕᐅᔪᓂᒃ ᐃᓄᖕᓂᒃ. 

 ᒫᓐᓇᓵᖑᓚᐅᖅᑐᖅ ᓄᓇᓕᖕᒥᐅᓂᑦ ᐆᒪᔪᓕᕆᔨᐊᓛᒃᑯᓐᓂᓪᓗ 

ᐅᖃᖃᑎᖃᑦᑕᐅᑎᓂᕐᒧᑦ ᑲᑎᒪᓂᐅᔪᓂᑦ, ᐃᓄᐃᑦ ᒪᖃᐃᑎᐅᔪᑦ ᑐᓂᓯᓚᐅᖅᑐᑦ 

ᐱᒻᒪᕆᐅᔪᓂᒃ ᐊᖏᔪᑲᓪᓚᖕᒥᒡᓗ ᐅᖃᐅᓯᖏᓐᓂᒃ ᐊᒪᓗ ᐅᖃᐅᔾᔨᓂᐅᔪᓂᒃ 

ᓈᓴᐃᓂᐅᑉ ᐋᕿᐅᒪᓂᕆᔭᖓᓂᑦ ᐊᒪᓗ ᐊᑐᓕᕐᓂᐊᕐᓂᖓᓄᑦ. 

 

 ᐊᒪᓗ ᐃᓚᐅᑉᓗᓂ, ᓄᓇᓕᖕᒥᐅᑦ ᐃᓚᐅᖃᑦᑕᕐᓂᐊᖅᑐᑦ ᓈᓴᐃᓂᕐᒥᑦ ᓂᕐᔪᑎᓂᒃ 

ᕿᓂᖅᑎᐅᓂᕐᒧᑦ ᑕᒪᐃᓂᑦ ᑎᖕᒥᓲᓂᑦ, ᒪᓂᕋᒥᑦ ᓄᓇᒥᑦ ᓈᓴᐃᓂᕐᒥᒃ 

ᑐᓴᖅᑎᑦᑎᖃᑦᑕᕐᓗᑎᒃ ᑎᖕᒥᓲᑰᖅᑐᓂᒃ, ᐊᒪᓗ ᐃᑲᔪᕐᓗᑎᒃ ᓈᓴᐃᓂᕐᒥᑦ 

ᐅᖃᐅᔾᔨᓂᕐᒥᒡᓗ ᐱᓕᕆᐊᖅ ᐊᐅᓚᓂᓗᒃᑖᖓᓂᑦ. 

 

 ᐃᑲᔪᖅᑐᖅᑕᐅᓂᖓ ᓈᓴᐃᓂᐅᓂᐊᖅᑐᒧᑦ ᐊᖏᕈᑕᐅᓚᐅᖅᑐᖅ ᑕᒪᐃᓐᓄᑦ. 

 

 

ᑐᑭᓯᑎᑦᑎᔾᔪᑎ: 

 

 ᑐᒃᑐᐃᑦ ᐱᒻᒪᕆᒋᔭᐅᔪᑦ ᓄᓇᕗᒻᒥᐅᓄᑦ, ᑕᒪᐃᓄᑦ ᓂᕿᒋᔭᐅᓂᕐᒧᑦ 

ᐊᓐᓄᕌᕆᔭᐅᓂᕐᒧᓪᓗ. 

 

 ᕿᑭᖅᑖᓗᖕᒥᑦ ᑐᒃᑐᐃᑦ ᐊᑐᖅᑕᐅᖃᑦᑕᖅᑐᑦ ᖁᓕᓄᑦ ᓄᓇᓕᖕᓄᑦ ᕿᑭᖅᑖᓗᖕᒥᑦ, 

ᑖᑉᑯᐊ ᐃᓄᐃᑦ 60%-ᖑᔪᑦ ᑕᒪᐃᓂᒃ ᓄᓇᕗᒥᐅᓗᒃᑖᓂᑦ. 

 

 ᐃᓄᓕᕆᓂᕐᒧᑦ ᖃᐅᔨᓴᐃᓂᖅ ᐊᒪᓗ ᐃᓄᐃᑦ ᖃᐅᔨᒪᔭᖏᑦ ᑲᑎᑕᐅᔪᑦ 

ᐆᒪᔪᓕᕆᔨᐊᓛᑯᑎᒍᑦ ᐊᒪᓗ ᓄᓇᓕᖕᒥᐅᓂᒃ ᐅᖃᖃᑎᖃᖃᑦᑕᐅᑎᓂᒃᑯᑦ 

ᓇᓗᓇᐃᖅᓯᓚᐅᖅᑐᑦ ᓄᓇᓕᐅᑉ ᐃᓱᒫᓘᑎᒋᓂᖏᑦ ᑐᒃᑐᓄᑦ, ᑐᒃᑐᓯᓂᖅ 

ᐊᔪᕐᓇᕐᓂᖓ, ᐊᒪᓗ ᐅᑭᐅᑦ ᖄᖏᓵᖅᑐᓂᑦ ᐊᒥᓲᔪᓃᖅᓯᒪᓂᖏᑦ 

ᓇᒧᙵᐅᑦᑕᕐᓂᖏᓪᓗ. 

 

 ᖃᓄᐃᓕᐅᕈᑏᑦ ᐅᓂᑉᑲᖏᑦ ᐃᓄᐃᑦ ᓂᕐᔪᓯᕆᔨᓄᑦ 100,000 ᐊᖓᑖᓃᑐᑦ ᑐᒃᑐᐃᑦ 

ᕿᑭᖅᑖᓗᖕᒦᓚᐅᖅᑐᑦ 1985-ᒥᑦ.  ᓇᓚᐅᑖᖅᑕᐅᔪᑦ 

ᒫᓐᓇᒨᓕᖓᓕᖅᑐᖅᑕᐅᓚᐅᖅᑐᖅ 1991-ᒥᑦ ᑐᒃᑐᐃᑦ ᕿᑭᖅᑖᓘᑉ ᓂᒋᐊᓂᑦ 

ᓈᒻᒪᖕᓂᕋᖅᑕᐅᑉᓗᑎᒃ 60,000-ᖏᓐᓂᑦ 180,000-ᖏᓐᓄᑦ, ᐊᒪᓗ ᐅᐊᖕᓇᖅᐸᓯᒃ 

ᑲᓇᖕᓇᖅᐸᓯᖓᓂᑦ ᕿᑭᖅᑖᓘᑉ 10,000 ᖃᓂᖓᓃᖢᑎᒃ, ᐅᐊᖕᓇᖓᓂᑦ ᕿᑭᖅᑖᓘᑉ 

50,000-ᖏᓐᓂᑦ 150,000-ᖏᓐᓄᑦ (ᕘᒍᓯᓐ ᐊᒪᓗ ᒎᑎᐄ 1992).  

 

 ᑎᖕᒥᓲᑯᑦ ᓈᓴᐃᓂᐅᓚᐅᖅᑐᖅ ᕿᑭᖅᑖᓘᑉ ᓂᒋᐊᓂᑦ 2012-ᒥᑦ ᖃᐅᔨᔪᒪᑉᓗᑎᒃ 

ᑐᒃᑐᑕᖃᐅᕐᓂᖓ ᐊᒪᓗ ᓇᒧᙵᐅᑲᑕᖕᓂᖏᑦ ᐊᑐᖅᖢᓂ ᐅᖓᓯᖕᓂᕐᒧᑦ ᓈᓴᐃᓂᕐᒧᑦ 

ᐊᑐᖅᑕᐅᖃᑦᑕᖅᑐᓂᒃ.   

 

 ᓈᓴᐃᓂᕐᒥᑦ ᖃᐅᔨᔭᐅᓚᐅᖅᑐᑦ ᑐᒃᑐᑕᖃᐅᕐᓂᖓ 5.3-ᓂᒃ ᑐᒃᑐᑕᖃᕐᓂᖅ 1,000 

ᑭᑉᐹᕆᒃᑐᖅ ᑭᓛᒥᑕᒥᑦ, ᐅᕙᓘᓃᑦ 5,000 ᐊᑖᓂᑦ ᑐᒃᑐᐃᑦ ᕿᑭᖅᑖᓘᑉ ᓂᒋᐊᓂᑦ,  

ᐊᒥᓲᓂᖅᐹᖑᑉᓗᓂ ᕿᑭᖅᑖᓗᓗᒃᑖᒥᑦ.  ᐊᒥᓲᖏᓐᓂᐅᔪᖅ ᓇᓗᓇᐃᖅᓯᔪᖅ ᑐᒃᑐᐃᑦ 

ᐊᒥᓲᔪᖕᓂᖅᐸᓪᓕᐊᓂᖓᓂᒃ 90% ᐅᖓᑖᓄᑦ ᑕᐃᒪᙵᓐᓂᑦ 1990-ᖏᓐᓂᑦ, 

ᓯᕗᓂᐊᒍᑦ ᓇᓚᐅᑖᖅᑕᐅᓂᐅᓚᐅᖅᑐᓪᓕ 60,000-ᖏᓐᓂᑦ 180,000-

ᖏᓐᓅᓚᐅᖅᖢᑎᒃ.  

 

 ᐊᓯᐅᔨᑦᑕᐃᓕᒪᓂᕐᒧᑦ ᐊᐅᓚᑦᑎᓂᕐᒧᓪᓗ ᐃᓱᒫᓘᑎᖃᕐᓂᐅᓕᖅᑐᖅ ᑐᒃᑐᐃᑦ 

ᖃᑉᓯᐅᓂᖏᑦ ᐊᑦᑎᒃᓯᓯᒪᓂᖏᓐᓄᑦ.  

 

 ᕿᑭᖅᑖᓗᖕᒥᑦ ᑐᒃᑐᓄᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᐊᓛᑦ ᓴᖅᑭᑕᐅᓚᐅᖅᑐᖅ 

ᐅᐱᕐᖔᖓᓂᑦ 2013.  ᑭᒡᒐᖅᑐᐃᔪᑦ ᐅᑯᓇᙵᑦ ᓄᓇᕗᑦ ᒐᕙᒪᒃᑯᖏᑦᑕ 

ᐊᕙᑎᓕᕆᔨᒃᑯᖏᓐᓂᑦ, ᕿᑭᖅᑖᓗᖕᒥᑦ ᓂᕐᔪᓯᕆᓂᕐᒧᑦ ᑲᑎᒪᔩᑦ, ᓄᓇᕗᒻᒥ 

ᓂᕐᔪᑎᓂᒃ ᐊᐅᓚᑦᑎᓂᕐᒧᑦ ᑲᑎᒪᔩᑦ ᐊᒪᓗ ᑐᙵᕕᒃᑯᑦ.   

 ᑲᑎᒪᓂᖅᑕᖃᓚᐅᕐᒥᔪᖅ ᐅᐱᕐᖔᒃᑯᑦ (2013)-ᒥᑦ ᐃᓐᓇᕆᔭᐅᔪᑦ ᐅᖃᐅᔾᔨᓂᕐᒧᑦ 

ᑲᑎᒪᔨᐊᓛᒃᑯᖏᓐᓂᑦ ᑕᒪᑐᒥᙵᑦ ᐅᖃᐅᓯᖃᖅᖢᑎᒃ. ᑕᐃᑉᓱᒪᓂ ᐊᕙᑎᓕᕆᔨᒃᑯᑦ 

ᑲᑎᒪᔨᐊᓛᑯᑦ ᐃᓱᒪᒋᔭᖏᓐᓂᒃ ᐊᒪᓗ ᐱᖅᑯᓯᕆᔭᖏᑦᑕ ᖃᐅᔨᒪᓂᖏᓐᓂᒃ 

ᐊᐅᓚᑦᑎᓂᕐᒧᑦ ᑐᒃᑐᓂᒃ ᐊᒥᓲᔪᖕᓃᖅᓯᒪᑎᓪᓗᒋᑦ ᐊᒪᓗ ᓱᓇᑐᐃᓐᓇᓂᒃ 

ᖃᐅᔨᒪᓂᕆᔭᖏᓐᓂᒃ ᒪᓕᒃᑕᐅᔾᔪᑕᐅᔪᖕᓇᖅᑐᓂᒃ ᑕᐃᒪᓐᓇᐃᖓᑎᓪᓗᒋᑦ ᑐᒃᑐᐃᑦ. 

ᐃᓐᓇᕆᔭᐅᔪᑦ ᑐᓂᓯᓚᐅᖅᑐᑦ ᐱᒻᒪᕆᐅᔪᓂᒃ ᑐᑭᓯᐅᒪᔾᔪᑎᓂᒃ ᐊᒪᓗ ᐅᖃᐅᔾᔨᓂᕐᒥᒃ. 

ᓲᕐᓗ, ᐅᖃᓚᐅᖅᑐᑦ ᑐᒃᑐᐃᑦ ᐱᖅᑯᓯᖃᕐᓂᖏᓐᓄᑦ ᐊᒥᓲᔪᖕᓃᖅᐸᒃᖢᑎᒃ ᐊᒪᓗ 

ᐊᒥᓱᙳᒃᑲᓐᓂᖃᑦᑕᕐᓂᖏᓐᓄᑦ.  ᐱᒻᒪᕆᐅᓂᕋᐃᓚᐅᖅᑐᑦ ᒫᓐᓇᐅᔪᖅ  

ᐸᕐᓇᒃᐸᓪᓕᐊᔭᕆᐊᖃᕐᓂᕐᒧᑦ ᑐᒃᑐᐃᑦ ᐅᑎᖁᑉᓗᒋᑦ ᒪᖃᐃᑕᐅᖃᑦᑕᕐᓂᖏᓐᓄᓪᓗ 

ᐊᐅᓚᑦᑎᓂᖅᑕᖃᕐᓗᓂ ᓄᖑᒻᒪᕆᖁᓇᒋᑦ, ᐱᓗᐊᖅᑐᒥᑦ ᐱᕚᓪᓕᕐᓂᐅᔫᓕᖅᑎᓪᓗᒋᑦ 

ᒪᖃᐃᓐᓂᕐᒧᑦ ᐊᑐᖅᑕᐅᕙᓕᖅᑐᑦ / ᐃᖢᐊᖅᑐᒃᑯᑦ ᒫᓐᓇᐅᓕᖅᑐᓂᒃ ᐅᑭᐅᓂᑦ. 

ᑲᑎᒪᔨᐊᓛᑦ ᐅᖃᓚᐅᕐᒥᔪᑦ ᑕᑯᔪᒪᓂᕋᖅᖢᑎᒃ ᓈᓴᐃᓂᕐᒥᑦ ᑕᒪᐃᓂᑦ ᐅᑭᐅᖅᑕᖅᑐᒥᑦ 

ᐊᕕᒃᑐᖅᓯᒪᔪᓂᑦ, ᕿᑭᖅᑖᓗᖕᒥᑐᐃᓇᐅᖏᑦᑐᖅ. 

 

 ᑐᒃᑐᐃᑦ ᒥᒃᓵᓄᑦ ᑲᑎᒪᔨᐊᓛᑦ ᐋᕿᒃᓱᐃᓚᐅᖅᑐᑦ ᑲᑎᒪᑎᑦᑎᓂᕐᒥᒃ 

ᑮᓇᐅᔭᖃᖅᑎᑕᐅᑉᓗᑎᒃ ᐅᕙᑉᑎᖕᓂᑦ ᐊᑎᖃᖅᑐᖅ ᐱᓕᕆᖃᑎᒌᖕᓂᖅ ᑐᒃᑐᐃᑦ 
ᐱᔾᔪᑎᒋᑉᓗᒋᑦ ᔪᓚᐃ 2013-ᒥᑦ. ᑲᑎᑎᑦᑎᓚᐅᖅᑐᖅ 60 ᐅᖓᑖᓄᑦ ᐃᓚᐅᔪᓂᒃ 

ᕿᑭᖅᑖᓗᖕᒥᑦ ᐆᒪᔪᓕᕆᔨᐊᓛᑯᖏᓐᓂᙶᖅᑐᓂᒃ, ᐅᕙᒍᑦ ᐊᒪᓗ ᖃᐃᖁᔭᐅᓯᒪᔪᑦ 

ᐅᖃᓪᓚᒃᑎᐅᓂᕐᒧᑦ ᐊᒪᓗ ᐃᓐᓇᕆᔭᐅᔪᑦ ᐃᒪᓐᓇᐃᓕᐅᕐᓂᐊᕐᓗᑎᒃ: 

o ᐃᓄᐃᑦ ᐃᓕᓐᓂᐊᖅᓯᒪᔪᕐᔪᐊᓪᓗ ᖃᐅᔨᒪᔭᖏᓐᓂᒃ ᑐᓂᐅᖃᐅᑎᓗᑎᒃ 
ᕿᑭᖅᑖᓘᑉ ᑐᒃᑐᖏᑦᑕ ᒥᒃᓵᓄᑦ  

o ᖃᐅᔨᒪᔭᖏᓐᓂᒃ ᐱᖅᑯᓯᕆᔭᐅᔪᑦ ᓄᓇᓕᖕᒦᖓᔪᓂᒃ ᐊᑐᖅᑕᐅᕙᒃᑐᓂᒃ 
ᐊᐅᓚᑦᑎᓂᕐᒧᑦ ᐱᑕᕆᔭᐅᖃᑦᑕᖅᑐᓂᒃ ᐊᔪᕐᓇᖅᓯᓯᒪᑎᓪᓗᒋᑦ 
ᐅᖃᐅᓯᕆᓗᒋᓪᓗ ᐱᐊᓂᑦᑎᐊᕐᓂᕆᔭᑎᒃ ᐊᒃᓱᕈᕐᓇᖅᑐᒃᑰᕐᓂᕆᔭᑎᒡᓗ 
ᐊᓯᖏᓐᓂᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ (ᓲᕐᓗ [Peary] ᑐᒃᑐᓂᒃ 

ᐆᒪᔪᓕᕆᔨᐊᓛᑦ ᐊᒪᓗ ᓄᓇᓕᖕᒥᐅᑦ ᐊᔪᓕᖅᑎᑕᐅᓯᒪᓂᖏᑦ 
ᖃᐅᓱᐃᑐᒥᖅᐸᓯᒃ; ᓴᓪᓕᓂᑦ ᐆᒪᔪᓕᕆᔨᐊᓛᒃᑯᑦ ᑲᑎᓗᒃᑖᖅᖢᒋᑦ 
ᑐᒃᑐᑕᕆᔪᖕᓇᖅᑕᖏᓐᓄᑦ ᐊᐅᓚᑦᑎᓂᐅᔪᑦ ᐊᒪᓗ ᒪᓕᒃᑎᑦᑎᓂᕆᔭᐅᔪᑦ  
ᓄᓇᕗᑦ ᒐᕙᒪᒃᑯᖏᑦᑕ ᓂᕐᔪᓯᕆᔨᖏᓐᓄᑦ) 

o ᐅᖃᐅᓯᕆᓗᒋᑦ ᑲᒪᔨᐅᓂᕐᒧᑦ ᐊᑐᕋᔭᖅᑐᑦ ᐊᒪᓗ ᑐᒃᑐᓂᒃ ᐊᐅᓚᑦᑎᓂᕐᒧᑦ 
ᐊᐱᖅᑯᑏᑦ ᕿᑭᖅᑖᓗᖕᒧᑦ 

o ᐃᓕᑕᕆᓗᒋᑦ ᐊᓯᐅᔨᑦᑕᐃᓕᒪᓂᕐᒧᑦ ᐊᑐᕋᔭᖅᑐᑦ ᐊᑐᖅᑕᐅᓗᑎᒃ ᐃᓄᖕᓄᑦ,  

ᓄᓇᓕᖕᓄᑦ ᐊᒪᓗ ᐊᐅᓚᑦᑎᓂᕐᒧᑦ ᐱᑎᑦᑎᔨᐅᔪᓄᑦ 
o ᐱᓕᕆᖃᑎᒌᒡᓗᑕ ᐃᒪᓐᓈᖅᑑᑎᓂᒃ ᐃᓱᒪᓕᐅᕐᓂᕐᒧᑦ ᐊᐅᓚᑦᑎᓂᕐᒧᑦ 

ᐱᒋᐊᕈᑕᐅᓂᐊᖅᑐᓂᒃ. 
 
 ᕿᑭᖅᑖᓗᖕᒥᑦ ᑐᒃᑐᐃᑦ ᒥᒃᓵᓄᑦ ᑲᑎᒪᑎᑦᑎᓂᖅ 60 ᖃᓂᑕᖓᓂᑦ 

ᐃᓚᐅᑎᑦᑎᓚᐅᖅᑐᖅ ᐊᐅᓚᑦᑎᔨᐅᖃᑕᐅᔪᓂᒃ ᓴᖅᑭᑦᑎᓂᕐᒧᑦ ᐊᓯᐅᔨᑦᑕᐃᓕᒪᓂᕐᒧᑦ 

ᖃᓄᖅᑑᕈᑎᓂᒃ ᕿᑭᖅᑖᓘᑉ ᑐᒃᑐᖏᓐᓂᒃ.  
 

 ᑲᑎᒪᑎᑦᑎᓂᕐᒥᑦ ᐃᓚᐅᔪᑦ ᐃᓕᑕᖅᓯᓚᐅᖅᑐᑦ ᓄᓇᓕᖕᒨᖓᔪᑎᒍᑦ ᐃᑲᔪᐃᔪᖅ 
ᓇᖕᒥᓂᖅ-ᐊᐅᓚᑦᑎᓂᖅ ᐊᑐᖅᑕᐅᖔᕈᒪᑉᓗᓂ ᑐᒃᑐᓂᒃ ᐱᐅᒋᔭᐅᓂᖅᓴᐅᓂᖓᓄᑦ 

ᕿᑭᖅᑖᓗᖕᒥᑦ.  ᐋᕿᒃᑕᐅᓯᒪᔪᑎᒍᑦ, ᓄᓇᓕᖕᒥᑦ ᐆᒪᔪᓕᕆᔨᐊᓛᒃᑯᑦ (HTO)-ᑯᑦ 
ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᒥᐅᓂᒃ ᓴᖅᑭᑦᑎᓂᕐᒧᑦ ᐊᔪᕐᓇᕈᑎᓂᒃ 
ᐊᐅᓚᑦᑎᓂᕐᒧᓪᓗ ᖃᓄᐃᓕᐅᕐᓂᐅᔪᓂ, ᐱᓕᕆᖃᑎᖃᕐᓗᑎᒃ ᖃᑉᓯᐊᕐᔪᖕᓂᒃ 
ᓂᕐᔪᓯᕆᓂᕐᒧᑦ ᐱᓕᕆᖃᑎᒋᔭᐅᔪᓂᒃ, ᐃᓚᐅᑉᓗᑎᒃ ᓄᓇᕗᑦ ᒐᕙᒪᒃᑯᖏᑦ. 

 

 ᐃᓚᐅᖃᑕᐅᔪᑦ ᐃᓕᑕᖅᓯᓚᐅᖅᑐᑦ ᐱᔭᕆᐊᖃᕐᓂᕆᔭᖏᓐᓂᒃ ᑐᓴᐅᒪᑎᑦᑎᓂᕐᒥᒃ 

ᓄᓇᓕᖕᒥᐅᖃᑎᖏᓐᓂᒃ ᑐᑭᓯᐅᒪᔾᔪᑎᓂᒃ ᐱᔭᖏᑦ ᑲᑎᒪᑎᑦᑎᓂᕐᒥᑦ ᓄᓇᓖᑦ 

ᑐᓴᐅᒪᑎᑕᐅᓂᐊᕐᒪᑕ ᐃᓚᐅᖃᑕᐅᓗᑎᒡᓗ ᐃᓱᒪᓕᐅᕆᖃᑕᐅᓂᕐᒥᒃ ᑐᒃᑐᐃᑦ 

ᒥᒃᓵᓄᑦ. ᐊᖏᕈᑎᖃᓚᐅᖅᑐᑦ ᑐᑭᓯᐅᒪᔾᔪᑎᑦ ᑐᓂᔭᖓᑦ ᑲᑎᒪᑎᑦᑎᓂᐅᑎᓪᓗᒍ 

ᐱᒋᐊᖅᑎᑦᑎᓂᐊᕐᓂᖓᓂᒃ ᐊᐅᓚᑦᑎᓂᕐᒧᑦ ᐸᕐᓇᒃᐸᓪᓕᐊᓂᕐᒧᑦ ᐊᑐᕐᓂᐊᕐᓗᓂ 

ᐊᒪᓗ ᓄᓇᓕᖕᒥᐅᓂᒃ ᐅᖃᖃᑎᖃᑦᑕᐅᑎᓂᖅᑕᖃᕐᓗᓂ ᐅᑭᐊᒃᓵᑯᑦ 2013-ᒥᑦ. 

 

 ᕕᕗᐊᕆ 5, 2014-ᒥᑦ ᐅᖃᖃᑎᖃᑦᑕᐅᑎᓂᖅᑕᖃᓚᐅᖅᑐᖅ ᓄᓇᓕᖕᓂᑦ ᐃᖃᓗᐃᑦ, 

ᑭᙵᐃᑦ, ᐸᖕᓂᖅᑐᖅ, ᕿᑭᖅᑕᕐᔪᐊᖅ, ᑲᖏᑦᑐᒑᐱᒃ, ᒥᑦᑎᒪᑕᓕᒃ, ᐃᒃᐱᐊᕐᔪᒃ, 

ᐃᒡᓗᓕᒃ, ᓴᓂᕋᔭᒃ ᐊᒪᓗ ᑭᒻᒥᕈᑦ, ᐃᓚᐅᑉᓗᑎᒃ ᑕᒪᐃᓂᒃ ᐆᒪᔪᓕᕆᔨᐊᓛᒃᑯᑦ ᐊᒪᓗ 

ᐃᓄᓗᒃᑖᓂᒃ ᑲᑎᒪᑎᑦᑎᓂᐅᔪᓂᑦ ᐊᑐᓂ ᓄᓇᓕᖕᓂᑦ. 

 

 

ᐱᒋᐊᖅᐸᓪᓕᐊᓂᐊᕈᑏᑦ: 

 

 ᐆᒪᔪᓕᕆᔨᐊᓛᒃᑯᑦ ᓄᓇᓕᖕᒥᐅᖑᔪᓂᒃ ᐅᖃᖃᑎᖃᕐᓂᖏᑦ ᑲᔪᓯᔪᑦ ᖃᓄᐃᑐᓂᒃ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᖃᕈᖕᓇᕐᓂᕐᒧᑦ ᐃᓱᒪᒃᓴᖅᓯᐅᕆᓂᕐᒥᒃ.  ᑭᓯᐊᓂ, 

ᑕᒪᕐᒥᖅᑲᔭᖅ ᐅᕙᑦᑎᐊᕈᒃᑲᓐᓃᖅᓯᒪᔪᑦ ᖃᓄᐃᖓᓂᕆᓂᐊᖅᑕᖓ ᕿᑭᖅᑖᓗᖕᒥᑦ 

ᑐᒃᑐᓂᒃ ᓈᓴᐃᓂᖅ ᐱᐊᓂᒃᐸᒧᑦ (ᒫᑦᓯ 2014-ᒥᑦ ᐱᓕᕆᐊᖑᒋᐊᕐᓂᐊᖅᑐᖅ).  

ᑐᑭᓯᐅᒪᔾᔪᑏᑦ ᐱᔭᐅᔪᑦ ᑕᒡᕙᙵᑦ ᓈᓴᐃᓂᕐᒥᑦ ᐃᑲᔪᐃᑲᓐᓂᕐᓂᖃᕐᓂᐊᖅᑐᑦ 

ᑐᓴᐅᒪᑎᑦᑎᓂᕐᒥᒃ ᐆᒪᔪᓕᕆᔨᐊᓛᖑᔪᓂᒃ ᐊᒪᓗ ᓄᓇᓕᖕᒥᐅᓂᒃ ᓱᓇᓂᒃ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑏᑦ ᐱᔭᐅᔭᕆᐊᖃᕐᓂᐊᕐᓂᖏᓐᓄᑦ. 

 ᐊᕙᑎᓕᕆᔨᒃᑯᑦ ᕿᑭᖅᑖᓗᖕᑖᒥᑦ ᑎᖕᒥᓲᑯᑦ ᓈᓴᐃᓂᖃᕐᓂᐊᖅᑐᑦ, 

ᓈᓴᐃᓂᖅᑕᖃᕐᒥᓗᓂ ᐆᒪᔪᓕᕆᔨᐊᓚᑯᓐᓄᑦ ᐊᐅᓚᑕᐅᔪᒥᒃ ᒪᓂᕋᒥᑦ/ᓄᓇᒥᑦ 

ᓈᓴᐃᓂᐅᔪᓂᒃ, ᓇᓚᐅᑖᕆᓂᕐᒧᑦ ᐱᑕᖃᐅᕐᓂᖏᑦ ᐊᒪᓗ ᐅᑭᐅᒻᒪᕆᒃᑯᑦ 

ᓇᒧᙵᐅᖃᑦᑕᕐᓂᖏᑦ ᑐᒃᑐᐃᑦ ᕿᑭᖅᑖᓗᖕᒥᑦ.  ᓈᓴᐃᓂᖅ ᐱᒋᐊᕋᔭᖅᑐᖅ ᕕᕗᐊᕆ 

ᓄᖑᑉᐸᓪᓕᐊᓂᖓᓂᑦ ᒫᑦᓯ 2014-ᒧᑦ ᑎᒃᑭᒃᓴᓂᖓᓄᑦ.   

 

 ᑲᑎᒪᑎᑦᑎᓂᕐᒥᒃ ᐋᕿᒃᓯᒋᐊᕐᓂᐊᖅᑐᑦ ᐅᖃᐅᓯᐅᔪᖅ ᖁᓛᓂᑦ ᑎᖕᒥᓲᑯᑦ ᓈᓴᐃᓂᖅ 

ᐅᖃᐅᓯᐅᓂᐊᕐᓗᓂ ᖃᐅᔨᔾᔪᑎᖓᑦ ᓈᓴᐃᓂᐅᖃᐅᔪᒥᑦ ᐊᒪᓗ ᐅᖃᐅᓯᕆᓗᒋᑦ 

ᑕᒪᕐᒥᒃ ᓄᓇᓕᖕᒥᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑏᑦ ᐊᒪᓗ ᐸᕐᓇᐃᓃᑦ, ᐊᒪᓗ 

ᕿᑭᖅᑖᓗᖕᒥᓗᒃᑖᖅ ᑐᒃᑐᐃᑦ ᒥᒃᓵᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ.  ᑕᒪᓐᓇ 

ᑲᑎᒪᓂᖅ ᐊᑕᐅᑎᒃᑰᑐᐃᓐᓇᕆᐊᖃᖅᑐᖅ ᓂᕐᔪᓯᕆᔩᑦ ᑲᑎᒪᔩᑦ ᑲᑎᒪᓂᐅᔪᒥᑦ 

ᐊᑭᐅᓂᐊᖅᑐᓂᒃ ᑕᒪᑐᒧᙵ ᐊᖏᓗᐊᖏᓐᓂᖅᓴᐅᖁᑉᓗᒋᑦ ᖃᖓᑦᑕᐅᑏᓪᓗ 

ᐱᔭᕆᐊᖃᕐᓂᖏᓐᓄᑦ. ᑲᑎᒪᓂᖅ ᐊᐅᔭᒃᑰᑐᐃᓐᓇᕆᐊᖃᖅᑐᖅ 2014-ᒥᑦ. 

 

 

 

 

 
 


